
   EXCMO. CONCELLO

           DE TUI

PREGO DE CLÁUSULAS ADMINISTRATIVAS QUE REXERÁ O CONTRATO DE SUBMINISTRO DE CAMIÓN - RECOLECTOR  PARA A RECOLLIDA DE LIXO, POR PROCEDEMENTO ABERTO.  
1º.- OBXECTO DO CONTRATO.-  A finalidade do contrato é proceder á contratación do subministro de CAMIÓN - RECOLECTOR PARA A RECOLLIDA DE LIXO, coas características técnicas que se inclúen no prego de prescricións técnicas que se unen ó presente prego. 
2º.- NECESIDADES ADMINISTRATIVAS A SATISFACER MEDIANTE O CONTRATO.-   É necesario proceder á adquisición do referido ben con destino ó servizo de recollida de lixo,  que executa o propio concello, e ós efectos de dotación dos  equipamentos necesarios para a súa realización. 

3º.- ORZAMENTO DO CONTRATO.-  
Orzamento base: 120.689,66€ ( incluído gastos de matriculación, documentación e impostos.que correspondan para a posta en circulación). 

IVE 16%:  19.310,34€.

Importe total: 140.000,00€.

4º.- PRAZO DE ENTREGA.-  O subministro deberá estar entregado no prazo máximo de UN MES dende a sinatura do contrato.  
5º.- FINANCIAMENTO DO CONTRATO.-  Obra informe de existencia de crédito no expediente da Intervención municipal, que irá con cargo á partida 442.624.01                 do orzamento en vigor.
6º.- PAGAMENTO DO PREZO DA ADXUDICACIÓN .- O pagamento do prezo de adxudicación efectuarase contra factura aprobada polo órgano competente do Concello,  unha vez emitida acta de recepción positiva da entrega do vehículo e formalmente recibido polo Concello e de conformidade coas condicións establecidas no contrato. (art. 269 da LCSP). 

7º.- RÉXIME XURÍDICO DO CONTRATO.-  Sen prexuízo do disposto con carácter xeral para os contratos das corporacións locais, o contrato rexerase polas seguintes normas:

- Lei 30/2007, de 30 de outubro, de Contratos do Sector Público (LCSP).

- Regulamento xeral da lei de contratos das administracións públicas aprobado por Real Decreto 1098/2001, de 12 de outubro, no que non se contradiga a Lei 30/2007.

Ademais do presente prego, terán carácter contractual os seguintes documentos:

- Memoria-orzamento de características técnicas emitida polo enxeñeiro técnico municipal.

- O documento no que se formalice o presente contrato.

8º.- PROCEDEMENTO DE ADXUDICACIÓN.-  O contrato adxudicarase polo procedemento aberto.

9º.- ORGANO DE CONTRATACIÓN.- O órgano competente para contratar é o Alcalde, de conformidade co establecido na disposición adicional segunda da Lei 30/2007, de Contratos do Sector Público, por canto a contratación non excede do 10 por cento dos recursos ordinarios do orzamento nin é superior ós catro anos. 
10º.- RECEPCIÓN DO VEHÍCULO E CUMPRIMENTO DO CONTRATO.- O subministro entregarase no Parque de Maquinaria do Concello de Tui no prazo establecido. Do vehículo subministrado elevarase a correspondente acta de recepción e entrega, da que se dará traslado ó Servizo correspondente para a súa inscrición no Inventario de Bens.


Cando o subministro non se atope en condicións de ser recibido, farase constar expresamente na acta, dándose instrucións ó contratista para que proceda a un novo subministro.


Cando a subsanación non se realice, será obxecto de resolución do contrato por parte da Administración . 


De conformidade co art. 268 da LCSP o adxudicatario non terá dereito a indemnización por causa de extravío,  avarías ou prexuízos ocasionados nos bens antes da súa entrega á Administración, salvo que esta incorrese en mora ó recibilos.

No relativo ó proceso de fabricación do subministro se estará ó disposto no art. 271 da LCSP.

11º.- MODIFICACIÓN DO CONTRATO DE SUBMINISTRO.- Se estará ó estipulado no art. 272 da LCSP.

12º.- GASTOS DE ENTREGA E RECEPCIÓN DO SUBMINISTRO.- Serán por conta do adxudicatario os gastos de entrega e transporte do ben obxecto do contrato ata o lugar de entrega  indicado no presente prego. O vehículo deberá estar en condicións para a súa posta en funcionamento, matriculado e coa documentación necesaria para poder circular.

13º VICIOS OU DEFECTOS DURANTE O PRAZO DE GARANTÍA.-  Se estará ó estipulado no art. 274 da LCSP.

14º.- GARANTÍA PROVISIONAL E DEFINITIVA.- 


Garantía Provisional: 3% do orzamento do contrato.


Garantía Definitiva: 5% do importe da adxudicación, excluído IVE.

As garantías poderán formalizarse por calquera dos medios a que e refire o art. 84 da LCSP.  Fíxase en DOUS ANOS o prazo de garantía do vehículo subministrado, de conformidade coa lexislación vixente, a contar dende a acta de recepción positiva do ben entregado.
15º.- ADXUDICACIÓN:  
A).-CRITERIOS DE ADXUDICACIÓN.-  De conformidade co art. 134 da LCSP, para a valoración das proposicións e a determinación da oferta máis ventaxosa deberá atenderse a criterios directamente vinculados ó obxecto do contrato. A estes efectos fíxanse os seguintes criterios e coa puntuación que tamén se indica: 
1.- Mellora das características técnicas, estéticas e funcionais, que serán debidamente informadas e valoradas polo técnico designado ó efecto,  ata 3 puntos.
2.- Servizo garantía por anos ou o equivalente en Kms., ata 4 puntos.
3.- Rotular vehículo co logotipo do concello, ata 1 punto.  

4.- Incluír sistema de adaptación a illas subterráneas existentes no Concello, ata 2 puntos.
De conformidade co art. 134 da LCSP,  para a valoración das proposicións terase en conta a máxima puntuación para o criterio máis vantaxoso  dos ofertados e ós restantes aplicarase a media proporcional.
           B).- CLASIFICACION DAS OFERTAS.-  De conformidade co art. 135 da LCSP, o órgano de contratación clasificará as proposicións presentadas, por orde decrecente, atendendo ós criterios indicados no parágrafo anterior . Poderá solicitar cantos informes técnicos estime pertinentes.

16º.- PRESENTACIÓN DE OFERTAS.- A documentación para as licitacións presentaranse en sobres pechados, identificados, no seu exterior, con indicación da licitación á que concorren e asinados polo licitador ou a persoa que o represente e indicación do nome e apelidos ou razón social da empresa. No interior de cada sobre se fará constar en folla independente o seu contido, enunciado numericamente.

Os sobres presentaranse no Rexistro Xeral do Concello, nas oficinas de Secretaría, en horario de 9,00 a 14,00 horas de luns a venres e de 9,00 a 13,00 horas os sábados entregándolle ó presentador como acreditación xustificante de presentación.  

De igual modo, as ofertas poderán ser presentadas por correo. En tal caso, o empresario deberá xustificar a data de imposición do envío na oficina de Correos e anunciar ó órgano de contratación a remisión da oferta mediante télex, fax ou telegrama no mesmo día.

Sen a concorrencia de ambos requisitos non será admitida a documentación se é recibida polo órgano de contratación con posterioridade á data e hora do remate do prazo sinalado no anuncio.

Transcorridos, non obstante, dez días seguintes á indicada data sen recibir a documentación, esta non será admitida en ningún caso.

17º.- FORMA DE PRESENTACIÓN DAS PROPOSTAS.- As propostas presentaranse en DOUS sobres: 

A) SOBRE NÚMERO 1.-  Conterá, de conformidade co que dispón o artigo 130 da Lei 30/2008, de 30 de outubro, a seguinte documentación que deberá reunir os requisitos de autenticidade previstos nas leis:

1º) Documentos acreditativos da personalidade xurídica: Os licitadores deberán acreditar a súa personalidade xurídica e capacidade de obrar. Os empresarios individuais, copia autenticada do DNI; os empresarios persoas xurídicas, a escritura ou os documentos en que conste a constitución da entidade e os estatutos polo que se rexa, debidamente inscritos no Rexistro Mercantil ou no que corresponda. Cando fosen persoas xurídicas deberán xustificar que o obxecto social da entidade comprende o desenvolvemento de tódalas actividades que constitúen o obxecto do contrato ó que concorren. 

A capacidade de obrar dos empresarios non españois que sexan nacionais de Estados Membros da Unión Europea se acreditará pola súa inscrición no rexistro precedente de acordo coa lexislación do Estado onde están establecidos, ou mediante a presentación dunha declaración xurada ou un certificado, nos termos que se establezan regulamentariamente, de acordo coas disposicións comunitarias de aplicación.

Os demais empresarios estranxeiros deberán acreditar a súa capacidade de obrar co informe da Misión Diplomática Permanente de España no Estado correspondente ou da Oficina Consular no ámbito territorial no que radique o domicilio da empresa. 

2º) Documentos acreditativos da representación: Cando a proposición non apareza asinada polos licitadores se deberá incluír poder outorgado a favor de quen subscriba a proposición xunto cunha copia auténtica do Documento Nacional de Identidade dos apoderados.

3º) Documento de compromiso de constituír una Unión Temporal de Empresas: Nos casos en que varios empresarios concorran agrupados en unión temporal aportarán ademais un documento, que poderá ser privado, no que, para o caso de resultar adxudicatarios, se comprometan a constituíla. Este documento deberá estar asinado polo representante de cada unha das empresas e nel se expresará a persoa a quen designan representante da UTE ante a Administración para tódolos efectos relativos ó contrato, así como a participación que a cada un deles corresponda na UTE.

4º) Documento acreditativo de non estar incurso en prohibición de contratar que incluirá a manifestación de estar ó corrente do cumprimento das obrigas tributarias e coa Seguridade Social impostas polas disposicións vixentes, sen prexuízo de que a xustificación acreditativa de tal requisito deba presentarse, antes da adxudicación definitiva, polo empresario adxudicatario. (Anexo II)
5º).- Acreditación de solvencia económica-financeira e técnica da empresa.- Acreditación por algún dos medios indicados nos arts. 64 e 66 da LCSP. 

Para acredita-la solvencia económica-financeira : Se presentará declaración apropiada da entidade financeira ou, no seu caso, xustificante da existencia dun seguro de indemnización por riscos profesionais.

Para acredita-la solvencia técnica nos contratos de subministro, por algún dos seguintes medios: 

- Relación dos principais subministros efectuados durante os tres últimos anos, indicando o seu importe, datas e destinatario público ou privado dos mesmos. Os subministros efectuados acreditaranse mediante certificados emitidos ou visados polo órgano competente, cando o destinatario sexa unha entidade do sector público, ou cando o destinatario sexa un comprador privado, mediante un certificado emitido por éste ou, a falta de este certificado, mediante unha declaración do empresario. 

6º) Documentación adicional esixida a tódalas empresas estranxeiras. As empresas estranxeiras, nos casos en que o contrato se execute en España, deberán presentar unha declaración de someterse á xurisdición dos xulgados e tribunais españois de calquera orde, para tódalas incidencias que de modo directo ou indirecto poidan xurdir do contrato, con renuncia, no seu caso, ó foro xurisdicional estranxeiro que poida corresponder ó licitante.

7º) Domicilio: Todos os licitadores deberán sinalar un domicilio para a práctica de notificacións. Esta circunstancia poderá ser complementada indicando unha dirección de correo electrónico e o número de teléfono e fax.

B) SOBRE Nº 2. Conterá a oferta económica ó prezo tipo de licitación, , debendo figurar como partida independente o importe do IVE. A oferta económica se presentará conforme ó Anexo I. 

Así mesmo se incluirá en folla aparte as melloras complementarias do subministro, de conformidade cos criterios de adxudicación  
18º- PRAZO DE PRESENTACIÓN DAS OFERTAS E DEMAIS REQUISITOS DAS MESMAS.-   As proposicións presentaranse dentro do prazo fixado no anuncio da licitación. ( quince días naturais no procedemento ordinario, e oito días naturais no procedemento de urxencia)
As propostas dos interesados deberán axustarse ó previsto no prego de cláusulas administrativas particulares, e a súa presentación suporá a aceptación incondicionada polo empresario do contido da totalidade de ditas cláusulas ou condicións, así como memoria-orzamento que se une ó prego, coas prescricións do servizo a realizar, sen salvedade ou reserva ningunha.

As ofertas serán secretas e se arbitrarán os medios que garanten tal carácter ata o intre no que se proceda á súa apertura en público das mesmas. 

Cada licitador non poderá presentar máis de UNHA OFERTA, sen prexuízo da admisibilidade de variantes ou melloras cando se permita a súa presentación.

Tampouco poderá subscribir ningunha proposta en unión temporal con outros se o fixo individualmente ou figurar en máis dunha unión temporal. A infracción destas normas dará lugar á non admisión de tódalas propostas por el subscritas.

19º.- CRITERIOS PARA A CONSIDERACIÓN DE QUE A OFERTA CONTÉN VALORES ANORMAIS OU DESPROPORCIONADOS.-  Considerarase que a oferta contén valores anormais ou desproporcionados nos seguintes casos:

a).- Se o contrato debe adxudicarse tendo en conta un único criterio de valoración, cando se cumpra o disposto no artigo 85 do Regulamento xeral da LCAP.

b).- Cando a adxudicación deba facerse tendo en conta máis de un criterio de adxudicación, sempre que o prezo ofertado sexa inferior nun 10% á media do total dos ofertados.
20º.- CONFIDENCIALIDADE.-  Sen prexuízo das disposicións da Lei 30/2007, de 30 de outubro, relativas á publicidade da adxudicación e á información que debe darse ós candidatos e ós licitadores, estes poderán designar como confidencial parte da información facilitada por eles ó realizar as propostas, en especial con respecto ós segredos técnicos ou comerciais e os aspectos confidenciais das mesmas. Os órganos de contratación non poderán divulgar esta información sen o seu consentimento.

Do mesmo xeito, o contratista deberá respectar o carácter confidencial de aquela información á que teña acceso con ocasión da execución do contrato á que se lle dese o referido carácter nos pregos ou no contrato, ou que pola súa propia natureza deba tratarse como tal. Este deber manterase durante o prazo de cinco anos dende o coñecemento desa información, agás que os pregos ou o contrato establezan  un prazo maior.

21º.- REVISIÓN DE PREZOS.-  Non cabe a revisión.. 
22º.-  APERTURA DA DOCUMENTACIÓN E DAS OFERTAS.-  

a) Para a cualificación dos documentos e o exame e a valoración das ofertas se nomearán as persoas que formarán a Mesa de contratación de conformidade co establecido na disposición adicional segunda, apartado 10, da LCSP e Real Decreto 817/2009 de desenvolvemento parcial da LCSP.

A cualificación da documentación presentada a que se refire o artigo 130.1 da LCSP efectuarase pola Mesa de contratación constituída ó efecto, en sesión non pública.  O Presidente ordenará a apertura dos sobres que a conteñan, e o Secretario certificará a relación de documentos que figuren en cada un deles.


A Mesa de Contratación estará integrada polos seguintes membros:


O Presidente:  O Alcalde-presidente ou concelleiro en quen delegue.


Vocais:
Un técnico municipal.




A secretaria do concello.




O interventor do concello.



Un funcionario do concello.

Secretario da Mesa:  Un funcionario do concello designado ó efecto.

b) Se a Mesa de contratación observase defectos ou omisións emendables na documentación que se inclúe no sobre nº 1, o comunicará verbalmente ós interesados, sen prexuízo de que estas circunstancias se fagan públicas a través de anuncios do órgano de contratación, concedéndose un prazo non superior a tres días hábiles para que os licitadores os corrixan ou emenden. Do actuado se deixará constancia na acta que necesariamente deberá estenderse. 


c) Unha vez cualificada a documentación e emendados, no seu caso, os defectos ou omisións da documentación presentada, a mesa declarará admitidos á licitación ós licitadores que teñan acreditado o cumprimento dos requisitos previos indicados no artigo 130 da Lei procedéndose, no seu caso, ó exame e valoración da solvencia, conforme se prevé no artigo 82 do Regulamento xeral da LCAP, facéndose declaración expresa dos rexeitados e das causas do seu rexeitamento. 


d) Unha vez realizadas estas actuacións, o acto público de apertura das proposicións celebrarase nun lugar e día que previamente se sinalase observándose no seu desenvolvemento as formalidades previstas no art. 83 do Regulamento xeral da LCAP.

O técnico designado ó efecto emitirá informe de avaliación das proposicións presentadas, en base ós criterios de adxudicación do contrato, indicando a puntuación segundo cálculo proporcional, outorgándose á empresa que mellor oferta realice a maior puntuación e os restantes en proporción a ésta, que se elevará ó órgano de contratación ós efectos de adxudicación provisional.

23º.- ADXUDICACIÓN PROVISIONAL E DEFINITIVA.-  A adxudicación provisional acordarse polo órgano de contratación en resolución motivada na que se concretarán e fixarán os termos definitivos do contrato e publicarase conforme ó establecido nos arts. 42 e 135.3 da LCSP.  De conformidade co Decreto de data 20 de xuño de 2007, o órgano de contratación, por delegación da Alcaldía, será a  Xunta de Goberno Local.  


O órgano de Contratación adxudicará provisionalmente o contrato ó licitador que presentou a oferta que resulte mais ventaxosa para o Concello. O órgano de contratación non poderá declarar deserta unha licitación cando exista algunha oferta ou proposición que sexa admisible de acordo cos criterios que figuren no prego (art. 135.1).


A adxudicación ó licitador que presente a oferta económica mellor para o Concello non procederá cando o órgano de contratación presuma fundadamente que a proposición non pode ser cumprida como consecuencia da inclusión na mesma de valores anormais ou desproporcionados. (art. 135.2).


No procedemento aberto, de conformidade co art. 145 da LCSP, cando para a adxudicación do contrato deban terse en conta unha pluralidade de criterios o prazo máximo para efectuar a adxudicación provisional será de dous meses a contar dende a apertura das proposicións.


A adxudicación provisional, en resolución motivada, notificarase ós candidatos ou licitadores e publicarase no PERFIL DO CONTRATANTE da páxina web do Concello de Tui (www.concellotui.org) nun prazo de cinco días hábiles.



A elevación da adxudicación provisional a definitiva non poderá producirse antes de que transcorran quince días hábiles ( dez días en procedementos de urxencia) contados dende o seguinte a que aquela se publicase no PERFIL DO CONTRATANTE do Concello de Tui. (art. 96.2.b). Durante este prazo o adxudicatario deberá presentar a documentación xustificativa de estar ó corrente no cumprimento das súas obrigas tributarias e coa Seguridade Social, de non ter débedas coa Xunta de Galicia nin co Concello de Tui (mediante informe do ORAL).  En caso de incumprimento procederá a incautación da garantía provisional. 


Así mesmo deberá presentar fianza do 5% do prezo de adxudicación, excluído IVE, como garantía definitiva.


A adxudicación provisional deberá elevarse a definitiva mediante resolución motivada dentro dos cinco días hábiles seguintes  a aquel no que remate o prazo establecido no art. 135.4, parágrafo primeiro.


Cando os licitadores concorran en Unión Temporal de Empresas, a escritura de constitución deberá aportarse antes da formalización do contrato.

De conformidade co art. 138 da LCSP a adxudicación definitiva do contrato se publicará no PERFIL DO CONTRATANTE e no Boletín Oficial da Provincia.

            De conformidade co art. 137 da LCSP a adxudicación definitiva do contrato, que en todo caso deberá ser motivada, notificarase ós candidatos ou licitadores.

24º.- FORMALIZACIÓN DO CONTRATO.- A Administración e o contratista formalizarán o contrato co acordo de adxudicación definitiva, no prazo de dez días hábiles, constituíndo título suficiente para acceder a calquera Rexistro público. No obstante, o contrato administrativo poderá realizarse en Escritura Pública a petición do contratista e a súa costa.

25º.-GASTOS POR CONTA DO ADXUDICATARIO.-  Serán por conta do adxudicatario os seguintes gastos:

- Os tributos estatais e autonómicos que deriven do contrato para a posta en circulación do vehículo adquirido.
 
-Asumi-lo pagamento do IVE pola totalidade do contrato realizado.  

-Os de formalización pública do contrato de adxudicación.

- Os gastos de publicidade de licitación e adxudicación. 

26º.- EXECUCIÓN E RESPONSABILIDADES DO CONTRATISTA.-   O contrato se realizará con suxeición ó establecido no presente prego de condicións e documentos contractuais e proposta económica presentada. 
27º.-CUMPRIMENTO DO CONTRATO .-  Se estará ó disposto no art. 283 da LCSP.

28º.- RESOLUCIÓN DO CONTRATO.- A resolución do contrato se rexerá polo establecido con carácter xeral nos arts. 205 a 208 da LCSP e especificamente para o contrato de subministro nos arts. 275 e 276 da lei. 

En particular considerarase causa de resolución do contrato o suposto de incumprimento da condición de execución .

En todo caso, no caso de resolución do contrato por causa imputable ó contratista, se estará ó disposto no art. 208 da Lei.

29º.-RÉXIME XURÍDICO.- No non previsto expresamente polo presente prego estarase ó disposto na Lei de Contratos do Sector Público, así como no Regulamento xeral da lei de contratos de administración pública RD 1098/2001.

30º.-XURISDICIÓN.- As cuestións que se poidan plantexar durante o desenvolvemento do contrato resolveranse polo órgano de contratación. Os acordos adoptados para a súa resolución porán fin á vía administrativa e poderán impugnarse ante a xurisdición contencioso-administrativa.

Tui, 25 de novembro de 2009.

O ALCALDE
Asdo.: Antonio F. Fernández Rocha

ANEXO  I
MODELO DE PROPOSICIÓN ECONÓMICA


Don
,

maior de idade, veciño de ....................... con enderezo en ...................................................., 

en nome propio ou da empresa a quen represente ............................................................., con enderezo en ........................................................................................................................,

 NIF: ............................... , conforme acredito con Poder verificado, tendo coñecemento do  procedemento para a contratación do subministro de "…………………………………………………", comprométese a realizalo de conformidade co prego de cláusulas administrativas e prescricións técnicas que se une ó mesmo e demais documentación que corresponda, pola cantidade en euros que se enumera a continuación. 
Oferta económica: 
CANTIDADE Ó TIPO DE LICITACION:

SEN IVE: ....................................................................................................... (0000,00€)

16% IVE: ....................................................................................................... (0000,00€)

TOTAL .......................................................................................................... (0000,00€)
       Para tódolos efectos, a presente oferta comprende non só o prezo do contrato como tal, senón tamén o importe do IVE, a teor do  disposto no art. 25 do Real decreto 1.624/1992, do 29 de decembro, polo que se aproba o regulamento do mencionado imposto, e que se indica como partida independente de conformidade co establecido no art. 129.5 da LCSP.

........................., ........... de ............................ de ...........

(Lugar, data, sinatura e selo do licitador).

SE ACOMPAÑARÁ EN FOLLA APARTE MELLORAS COMPLEMENTARIAS DE CONFORMIDADE COS CRITERIOS DE ADXUDICACIÓN.
ANEXO II

MODELO DE DECLARACIÓN 

"D. 

con DNI

e enderezo en

provincia de 

en nome propio ou en representación da empresa ................................................,     

NIF......................................, con enderezo en .......................................................

á que representa no procedemento de adxudicación do contrato de subministro "____________________ ":

Declara  que nin a empresa nin seus administradores ou órganos de dirección están incursos en prohibicións de contratar coa Administración establecidas no art. 49 e 130.1.c) da LCSP.

Así mesmo declara que está ó corrente do cumprimento das obrigas tributarias e coa Seguridade Social.

(Lugar, data e sinatura do propoñente)."

